
Kirish 

Mamlakatimizning yangi taraqqiyot bosqichida millatlararo totuvlik va bagʻrikenglikni 

ta’minlash, yoshlarni Vatanga muhabbat va sadoqat, milliy va umuminsoniy qadriyatlarga 

hurmat bilan qarash ruhida tarbiyalashga oid islohotlar amalga oshirib kelinmoqda. “Ma’lumki, 

qadimiy va saxovatli zaminimizda koʻp asrlar davomida turli millat va elat, madaniyat va din 

vakillari tinch-totuv yashab keladi. Mehmondoʻstlik, ezgulik, qalb saxovati va tom ma’nodagi 

bagʻrikenglik xalqimizga doimo xos boʻlgan va uning mentaliteti asosini tashkil etadi. 

Yurtimizda hukm surayotgan doʻstlik va birdamlik muhiti-tinchlik va barqarorlik, amalga 

oshirilayotgan islohotlar samaradorligini oshirish, mamlakatimizning xalqaro maydondagi 

obroʻ-e’tiborini yanada yuksaltirishning eng muhim omilidir” . Ayniqsa, Naqshbandiya 

tariqatidagi oʻzlikni anglash va bagʻrikenglik gʻoyalari asosida yangi ma’naviy makonni va 

yangicha dunyoqarashni shakllantirish, islom dini va falsafasiga nisbatan hurmat-ehtirom 

ruhida tarbiyalashga doir ta’lim-tarbiya ishlarini amalga oshirish muhim ahamiyat kasb 

etmoqda.  

Oʻzbekiston Respublikasi Prezidentining 2022 yil 28 yanvardagi PF-60-son “2022-2026 

yillarga moʻljallangan Yangi Oʻzbekistonning taraqqiyot strategiyasi”, 2019 yil 15 noyabrdagi 

PF-5876-son “Millatlararo munosabatlar sohasida Oʻzbekiston Respublikasi davlat siyosati 

konsepsiyasini tasdiqlash toʻgʻrisida”, 2020 yil 6 noyabrdagi PF-6108-son “Oʻzbekistonning 

yangi taraqqiyot davrida ta’lim-tarbiya va ilm-fan sohalarini rivojlantirish chora-tadbirlari 

toʻgʻrisida” farmonlari, 2017 yil 24 maydagi PQ-2995-son “Qadimiy yozma manbalarni saqlash, 

tadqiq va targʻib qilish tizimini yanada takomillashtirish chora-tadbirlari toʻgʻrisida”, 2021 yil 

26 martdagi PQ-5040-son “Ma’naviy-ma’rifiy ishlar tizimini tubdan takomillashtirish chora-

tadbirlari toʻgʻrisida” qarorlari hamda 2017 yil 11 iyuldagi F-4988-son “Abdulxoliq Gʻijduvoniy 

tavalludining 915 yilligini va Baxouddin Naqshband tavalludining 700 yilligini nishonlashga 

tayyorgarlik koʻrish hamda uni oʻtkazish toʻgʻrisida” farmoyishi, Oʻzbekiston Respublikasi 

Vazirlar Mahkamasining 2020 yil 17 nobrdagi 723-son “Millatlararo totuvlik, bagʻrikenglik va 

hamjihatlikni ta’minlash boʻyicha jamoatchilik kengashlari faoliyatini tashkil etish toʻgʻrisida” 

qarori, shuningdek sohaga oid boshqa me’yoriy-huquqiy hujjatlarda belgilangan vazifalarni 

amalga oshirishda ushbu dissertatsiya muayyan darajada xizmat qiladi. 

Mavzuga oid adabiyotlar tahlili 

Jahonda tasavvufiy tariqatlar, Xojagon-naqshbandiya ta’limoti hamda ularda tahlil 

etilgan bagʻrikenglik gʻoyalari Dj. Trimingem, Yu. Paul, A. Zarrinkoʻb, U. Turar, A. Knыsh, A. 

Shimmel, Mahmud As’ad Joʻshon tomonidan tadqiq etilgan. Jumladan, Muhammadjavod 

Umidvorniyo va Marziya Rogʻibiyon tadqiqotlarida Xojagon-naqshbandiya tariqatining 

tarqalishi hamda ma’lum qirralari ochib berilgan . Mustaqil davlatlar hamdoʻstligi davlatlarida 

V. Bartold, A. Krыmskiy, A. Semyonov, I. Petrushevskiy, Ye. Bertels, O. Akimushkin, M. 

Hazratqulov, A. Muhammadxujayev kabi olimlarning tadqiqotlarida Naqshbandiya tariqatining 

tarixiy rivojlanishi, xojagon-naqshbandiya ta’limotining shakllanishidagi roliga alohida 

ahamiyat qaratilgan. 

Tadqiqot metodologiyasi 

Maqolada bagʻrikenglik haqidagi ta’limotlar va uning mohiyatini yoritib berishda sintez, 

kompleks yondashuv, tizimli yondashuv, kontent analiz, qiyosiy tahlil, dialektik, usullaridan 

foydalanildi. 

Donishmand xalqimiz har ikki Renessans davrida jahonning eng ilgʻor, taraqqiy etgan 

xalqlari qatorida boʻlgani barchamizga ulkan kuch bagʻishlaydi. Bu esa bugungi kun bagʻrikeng 

xalqimiz va yosh avlod oldida Uchinchi Renessans poydevorini qurishda katta ma’suliyat 

yuklaydi. Yurtimizda yoshlarning intellektual va ijodiy salohiyatini mustah¬kamlash, ularning 

mamlakatimizda amalga oshirilayotgan islohotlarga daxl¬dorligini oshirish borasida ulkan 

ishlar olib borilmoqda. Zero, zamonaviy bilim va koʻnikmalarga ega, mamlakatning munosib 

kelajagi uchun javob¬garlikni oʻz zimmasiga ola biladigan barkamol, maqsadga intiluvchan va 

sergʻayrat yoshlarni tarbiyalash bugunning eng muhim vazifalaridan biridir.Ma’lumki, 

Prezidentimiz ijtimoiy, ma’naviy-ma’rifiy sohalar-dagi ishlarni yangi tizim asosida yoʻlga 

qoʻyish boʻyicha 5 ta muhim tashabbusni ilgari surib, yoshlarga e’tiborni kuchaytirish, yosh 

avlodni madaniyat, san’at, jismoniy tarbiya va sportga keng jalb etish, ularda axborot 

texnologiyalaridan toʻgʻri foydalanish koʻnikmasini shakllantirish, yoshlar oʻrtasida 

kitobxonlikni targʻib qilish, xotin-qizlar bandligini ta’minlash masalalari davlat siyosati 

darajasida e’tiborga olindi. 

Yangi Oʻzbekistonda Uchinchi Renessans poydevorini qurishda Yetti Pir ta’limotidagi 

bagʻrikenglik gʻoyalarining asosi boʻlgan oilalarda bagʻrikenglik muhiti va shukronalik ruhida 

tarbiyalash masalalariga maxsus e’tibor berish lozim.Davlatning qudrati, tayanch manbai  

boʻlgan oila tarixiy kategoriya hisoblanib, uning xususiyatlari moddiy va ma’naviy jarayonlar 

bilan xarakterlanadi. Unga ta’riflar quyidagicha: Oila-jamiyatning kichik xujayrasi-jamiyat 

tarkibining muhim qismi boʻlib hisoblanadi. U kishi-larning tabiiy-biologik, huquqiy, ma’naviy 

munosabatlariga asoslangan ijtimoiy etnik birlikdir . Doimo oila yoshlar tarbiyasidagi asosiy 

bgʻgʻin hisoblanib kelingan. Oila yoshlarni axloq-odobli, rostgoʻy, mehnatsevar, halol boʻlib 

voyaga yetishi uchun zamin tayyorlaydi. Oʻzbekiston Respublikasi oʻz mustaqilligiga erishgach, 

oilaga boʻlgan e’tibor davlat siyosati darajasiga koʻtarilib, yanada kuchaydi. Bugun 

mamlakatimizda har bir oilaning mustahkamligi, tinchligi, farovonligi, sogʻlomligi, oila 

a’zolarining oʻzaro hurmat va ahilligini ta’minlash masalasi-davlat siyosati darajasiga koʻtarildi. 

Insonga juda koʻplab begʻubor goʻzal xislat va fazilatlar berilgan. Ana shu ne’matlarning 

eng ulugʻi-bu shukronalik tuygʻusi. Ne’mat-bu albatta moddiy boyliklarning oʻzidangina iborat 

emas, hayot ne’mati, jismdagi ichki va tashqi a’zolarning bir maromda ishlashi, ya’ni koʻzning 

koʻrishi, qulooʻning eshitishi, tilning ta’m bilishi, yurakning urib turishi, bularning barchasi 

albatta bebaho ne’mat boʻlib, bizlarni shukr qilishga undaydi. Shukronalik, tinchlik, xotirjamlik 

bir maromdagi maqbul hayot tarzi hamdir. Shuningdek shukronalik barqaror taraqqiyot 

poydevori hamdir. Shukronalik milliy ma’naviyatimizning uzviy jihatidir. Shukronalik tinchlik 

va barqarorlik mahsuli hisoblanadi. Shukronalik tarbiyasi ikki yoʻnalishda amalga oshirib 

kelingan. Bu yoʻnalishlardan birinchisi-davlat siyosatiga fuqarolar tomonidan namoyon 

etiluvchi e’tirof, turmushdan rozilikni ifoda etuvchi ijtimoiy munosabatlar tushunilsa, 

ikkinchisi odamlarning diniy e’tiqodini va ilohiy qudratga aqlan va qalban anglab sigʻiniluvchi 

munosabat sifatida yuzaga chiqadi. Tarbiya orqali shukronalikni inson xarakterining belgisiga, 

fazilatiga aylantiruvchi harakat barcha davrlarning dolzarb masalasi boʻlib kelgan. Aholi turli 

qatlamlari orasida xususan yoshlar oʻrtasida bugungi kungi hayotdan rozilik, shukronalikni 

tarbiyalash dolzarb ijtimoiy vazifalardandir. Milliy ma’naviyatimizda shukronalik keltirish 



SCIENCEPROBLEMS.UZ-Ижтимоий-гуманитар фанларнинг долзарб муаммолари № S/8 (3)-2023 

 

228 

insonning tarbiyalanganlik darajasini ham namoyon etib kelgan. Odamlarga yaxshilik qilish, 

mehr ulashish shukronalik xususiyatining tarkibiy jihatlaridandir. Zero shukronalik-bu tobelik 

emas, bu istak mayllarni jilovlashdir. U ruhiy iroda, sabr-qanoat, oqibat va saboq, salohiyat, 

yuksak madaniyat ifodasidir. Shukronalik insonning fikr-mulohazasi va hayotiy falsafasi, oʻzini 

bagʻishlash qudrati. Shukronalik ayni vaqtda e’tiqod, mas’uliyat, barqarorlik omili. Shukronalik 

tuygʻusi bilan yashagan inson tafakkurida vazminlik, qiyosiy tahlil, mushohada, taftish, xulosa 

kabi fazilatlar shakllanadi. Umrdan mamnunlik yondashuvini tarkib toptirish va 

mustahkamlashda tadrijiylik, bosqichma-bosqichlik, bosiq intilish, oqilona me’yor, 

muvozanatga rioya qilish muhim rol oʻynaydi. Zero xalqimizda “Narvonga ham asta chiqiladi”, 

degan gap bor. Hech qachon unutmasligimiz kerak, bu dunyoda hamma narsa asta-sekin, oʻz 

yoʻli bilan boʻladi. Shuning uchun ham davlat siyosatiga yoshlar tomonidan beriluvchi e’tirof, 

turmushdan rozilikni ifoda etuvchi ijtimoiy munosabatlarida shukronalikning yuksalishi, 

barqarorlashuvida mustaqilligimizning 31 yilida erishgan yutuqlarimiz, islohotlarimizning tub 

mohiyati inson manfaatlariga qaratilganligini, eng muhimi ularni izchil, bosqichma-bosqich 

davom etayotganligini toʻgʻri tushuntirish maqsadga muvofiqdir.  

Bugungi kunda Bahouddin mozorini ziyorat qilishning zamonaviy koʻrinishlari 

shakllangan. Ziyoratchilar avval Bahouddinning ustozi Sayyid Amir Kulolni , keyin volidasi Bibi 

Orifani va oxirida Hazrat Naqshband qabrini ziyorat qilishadi. Xalq orasida ham Bahouddin 

takidlagan “avval onamni, keyin meni ziyorat qilinglar”, degan tushunchalar keng tarqalgan . 

Ziyoratning ushbu shaklini farzandning Onasiga hurmati va ehtiromi ramzi deb bilishadi.  

Yoshlar Bahouddin ziyoratgohini yayov-piyoda borib tavof qilishadi. Buning uchun ular 

tong sahardan yoʻlga chiqib, Buxoro shahridan 12 chaqirimlik masofani bomdod namozigacha 

bosib oʻtishni niyat qilishadi. Niyatlariga yetsalar, ushbu amalni bajarishni hatto kichik hajning 

yarmiga barobar, degan xalqona tasavvurlarga ishonishadi . Ezgu niyatlar qilib Hazrat 

maqbarasi atrofini-“tabarruk ostona”ni supurishadi. Ushbu xatti-harakat xalq orasida 

“joʻropkashlik” (toj.joʻrop-supurgi degani)deb nomlangan. 

Bahouddin mozori joylashgan me’moriy-majmua asrlar davomida shakllanib, xalq 

e’tiqod qiladigan yirik ziyoratgohga aylangan. Naqshband maqbarasida oʻtkaziladigan turli urf-

odat, rasm-rusum va an’analar shaklida transformatsiyalashuv jarayoni davom etmoqda. 

E’tiqod amallarining islom diniga daxldor boʻlmagan shakllarini koʻrish mumkin. Mahalliy aholi, 

shuningdek, dunyo ziyoratchilarining ibodat amallarini tadqiq etish ijtimoiy, ma’naviy jihatini 

keng tahlil etishga yordam beradi.Yangi Oʻzbekistonda avvalambor yoshlarni ta’lim va tarbiyasi 

eng dolzarb masala hisoblanadi. Tarbiya-avlodlararo ijtimoiy-tarixiy va hayotiy tajribani 

uzatishga xizmat qiluvchi, oila, ta’lim muassasalari, ijtimoiy, siyosiy va boshqa tashkilotlar, OAV 

va boshqalar ta’siri ostida jismonan sogʻlom, ma’nan barkamol insonni shakllantiruvchi va 

takomillashtiruvchi uzluksiz jarayon hisoblanadi. Yuksak ma’naviyatni tarbiyalash vositasi 

hisoblangan, muayyan shaxs, jamoa, muayyan guruh, jamiyat, millatda jismoniy barkamollik, 

ruhiy, axloqiy, ma’naviy yetuklik kabi sifatlarni shakllantirishga qaratilgan amaliy ta’lim-

tarbiya jarayonini ifodalovchi tushuncha bu- ma’naviy tarbiyadir. Har qanday ma’naviy tarbiya 

dunyoviy va diniy qadriyatlar uygʻunligida olib borilsa, bu jarayonda shaxsning nafaqat bilimi 

koʻpayibgina qolmay, balki unda ma’naviy-axloqiy sifatlarning qaror topishi ham tezlashadi. 

Albatta, bugungi kunda yoshlarni tarbiyalash jarayonida ularni dunyoviy va diniy 

qadriyatlardan uzluksiz boxabar qilib borish, bu qadriyatlarning inson, jamiyat taraqqiyotidagi 

mushtarak, garmonal oʻrni beqiyosligini anglab yetish oʻrinlidir. Hozirgi kunda Yangi 

Oʻzbekistonda Uchinchi Renessans davri nuqtai nazaridan mamlakatimiz ijtimoiy, iqtisodiy, 

siyosiy, ma’naviy, madaniy hayotidagi eng dolzarb masalalardan biri yoshlarni dunyoviy va 

diniy qadriyatlar ruhida tarbiyalash, ertangi kunimizning haqiqiy vorislari sifatida kamol 

toptirishdir. Dunyoviy va diniy qadriyatlar insonlar ruhiyatining ajralmas qismi hisoblanib, 

mushtarak tarzida insonning hayotga, jamiyatga, jamiyat a’zolariga munosabatini namoyon 

qiladi. Dunyoviy va diniy qadriyatlar jamiyat va inson faoliyatiga oʻziga xos tarzda ta’sir 

koʻrsatib, gohida ideal sifatida kishilarni samarali faoliyatga undasa, gohida ma’naviy mezon, 

axloqiy talab, qonun-qoida sifatida odamlarning xatti-harakatlari va turmush-tarzini, intilish va 

ehtiyojlarini belgilaydi. Ularning faoliyatlarini boshqarib yoki yoʻlga solib turadi, ya’ni 

regulyativ funksiyasini bajaradi. Dunyoviy qadriyatlar ijtimoiy-ruhiy hodisa boʻlib, u millatning 

madaniyati, tarixi, tili, dini, urf-odati, an’analarini, jamiyatning moddiy va ma’naviy boyliklarini, 

iqtisodiy, ijtimoiy-siyosiy hayotning barcha tomonlarini qamrab oladi. Dunyoviy qadriyatlarga 

Xojagon-naqshbandiya tariqati namoyondalarining asarlarida ifoda etilgan adolatli jamiyat, 

komil inson, tinchlik va farovonlik gʻoyalarini ham kiritish mumkin.  

Ajdodlarimiz merosi oʻtmishda ilm-fan, madaniyatning barcha sohalari, tarmoqlari 

rivojlangani, ularning ijodlari koʻp qirrali boʻlganligi, faoliyatida ilm-fan bilan bir qatorda din, 

axloq, insonning ma’naviy dunyosi, jamoaning hamjihatligi, uni odilona boshqarish, saodati 

masalalari muhim oʻrin tutganligidan dalolat beradi. Ularning merosi va madaniyat tarixi yana 

ilm-fan va diniy qoidalarning bir butunligini tashkil etib, umumiy ma’naviyat rivoji uchun 

xizmat qila olishini, foydali boʻlishini isbotlaydi. 

Tasavvufdagi Yetti Pir ta’limoti insonni barkamollikka yetaklovchi bir yoʻl boʻlib, unda 

moddiy va ma’naviy hayot uygʻunligi birinchi oʻringa qoʻyiladi. Moddiy, ya’ni jismonan 

barkamollikni asosan ruhiy holat boshqaradi. Ruhiy-ma’naviy kamolotga erishgan insonlar 

komil insonlardir. Jamiyatda mana shunday yuksak maqomga erishib, xalqi, yurti uchun 

kamolot yoʻlini oʻz asarlari orqali bayon etgan buyuklarning hayot yoʻli biz uchun ibrat 

maktabidir. 

Tasavvufda inson holati haqidagi qarashlarda ikki xil talqin berilgan boʻlib, birinchisi 

uygʻoq yoki hushyor, ikkinchisi gʻaflatda yoki bexud. Demak Xojagon-naqshbandiya 

ta’limotidagi bagʻrikenglik tamoyili bu sifatlashlar uchun aynan shu ikki holatga 

ishoratdir.Insonning kundalik turmush jarayonida moddiylikning quli boʻlmay Olloh yodi bilan 

forioʻlanishi ya’ni, odamzot kundalik turmush tashvishi bilan band boʻlib qilayotgan ishi, 

orttirayotgan boyligu, noz-ne’matlarga bogʻlanib tavbani unutib qoʻyadi. Oqibatda “dil koʻzini 

yooʻ bosib” gʻaflat botqogʻiga botib qoladi. Bu gʻaflat botqogʻi-mansab, shon-shuhrat, boylik, 

obroʻ, unvonga bogʻlanib qolishdir. Lekin agar dunyo ishi bilan birga oxirat gʻamini yeb, 

istioʻforda boʻlsa, uni hech qanday nafs oʻz domiga torta olmaydi. Ogoh boʻlish, gʻaflatdan 

uygʻonishning asosiy yoʻli istioʻfor aytishdir. Istioʻfor aytish-bu xato, notoʻgʻri yoʻldan qaytib, 

tavba qilish. 

Demak, gʻaflat va jaholat insoniyatni tubanlik sari olib boradigan yovuz illatdir. Agar 

e’tiqodi sustlar unga ergashsa oʻz onasi, Vatanini tan olmaydigan nobakor ekstremist darajasiga 

yetadi. Zero, bugungi kunda dinni niqob qilib olib, oʻz ortidan gʻaflatga, jaholatga yuz tutganlarni 

ergashtira olayotgan qora niyatli kimsalar muqaddas dinimizning bunyodkor, insonparvar, 

bagʻrikenglik sari yetaklovchi yoʻl ekanligini qora parda bilan oʻramoqchi boʻlishadi. Aql, ilm va 

uygʻoqlik bilan unga qarshi tura olish haqida xojagon-naqshbandiya ta’limoti eng avvalo 

ma’rifatni dasturilamal qilishga buyurgan. 

Xulosa va takliflar 

Yangi Oʻzbekistonda yoshlar tarbiyasida bagʻrikenglik toʻgʻrisidagi qarashlar tasavvuf 

ta’limotida yaxlit bir sistemaga solingan emas. Qator tadqiqotchilar tasavvufdagi borliq 

masalasiga ilmiy nuqtai nazardan yondoshgan holda tabiiy-ilmiy bilimlar yutugʻi asosda uzviy 

oʻrganish lozimligi taklifini kirityaptilarkim, bu olam, borliq, manzarasini yanada 

konkretlashtiradi deb oʻylaymiz. Millatlararo totuvlik bagʻrikenglik tushunchasining ma’naviy 

asosi, muhim mezoni boʻlib qolsagina, u hech qanday diniy, etnik mutaasiblikni keltirib 

chiqarmaydi. Bagʻrikenglik singari bunday insoniy fazilat Yetti Pir ta’limoti orqali xalqimiz 

ma’naviy tarixida keng koʻlamda tarannum etildi. Uning qon-qongiga singib ketishida, oqibatda 

xalqimizning oliy fazilatlaridan biriga aylanishida Markaziy Osiyo tasavvuf tariqatlarining, 

xususan Yetti Pir ta’limoti gʻoyalari muhim oʻrin egallaydi. Yetti Pir ta’limotining tarixiy xizmati 

va hozirgi davrimiz uchun ma’naviy-tarbiyaviy ahamiyati ana shundadir. Insonlar qalbiga 

poklik va ezgulikni singdirishni oʻziga maqsad kilib olgan Yetti Pir vakillari oʻz ta’limotlarida 

hamisha bagʻrikeng boʻlib yashashga, qoʻldan kelguncha hammaga yaxshilik qilishga, mehr-

oqibatli, muruvvatli boʻlishga da’vatlari va boshqa axloqiy fazilatlar haqidagi qarashlari ham 

ana shunday umuminsoniy ahamiyatga ega gʻoyalar ekanligiga ishonch hosil qilish mumkin. 

